
REPUBLIKA E SHQIPERISE

KOMISIONI QENDROR I ZGJEDHJEVE

V E N D I M

PËR SHQYRTIMIN E KËRKESËS ANKIMORE NR. 124, TË PARAQITUR NË KQZ NGA SUBJEKTI ZGJEDHOR PARTIA SOCIALISTE, KUNDËR VENDIMIT NR. 230, DATË 12.05.2011 TË KZAZ-SË NR. 63 “PËR MIRATIMIN E TABELËS PËRMBLEDHËSE TË REZULTATIT PËR ZGJEDHJEN E KRYETARIT TË KOMUNËS QENDER VLORE” 
Komisioni Qendror i Zgjedhjeve në mbledhjen e datës 16.05.2011, me pjesëmarrjen e:
Arben
          RISTANI-


Kryetar

Dëshira
SUBASHI-


ZV/Kryetare

Artan   
LAZAJ-



Anëtar

Hysen

OSMANAJ-


Anëtar

Klement 
ZGURI-


Anëtar
Vera

SHTJEFNI-


Anëtare
Shqyrtoi çështjen me:
KËRKUES:
Partia Socialiste e Shqipërisë.
PALË E INTERESUAR:
Partia Demokratike përfaqësuar.

Partia Levizja Socialiste për Integrim.
OBJEKT:       
Për shqyrtimin e kërkesës ankimore nr. 122, të paraqitur nga subjekti zgjedhor Partia Socialiste për “Kundërshtimin e vendimit nr. 230, date 12.05.2011, të KZAZ nr. 63, “Për miratimin e Tabelës Përmbledhëse të Rezultatit për zgjedhjen në Komunën Qendër Vlorë, si dhe shpalljen e pavlefshme të zgjedhjeve në në disa QV të kësaj Komune dhe përkatësisht në QV. Nr. 4414, 4414/1, 4422, 4425, 4424 dhe 4420”.

BAZË LIGJORE: 
Neni 21, pika 1, neni 24, pika 2, dhe nenet 124, 133 dhe 143 pika 1 shkronja “b” të ligjit Nr. 10019, datë 29.12.2008, “Kodi Zgjedhor i Republikës së Shqipërisë”.

KQZ pasi shqyrtoi dokumentacionin e paraqitur dhe dëgjoi diskutimet e të pranishmëve,

VËREN
Me shkresen nr. 4348, prot., datë 15.05.2011, subjekti zgjedhor ankues Partia Socialiste ka paraqitur kërkesë ankimore nr.124 regj., drejtuar Komisionit Qendror të Zgjedhjeve për kundërshtimin e vendimit nr. 223, datë 12.05.2011 për kundërshtimin e vendimit nr. 230, date 12.05.2011, të KZAZ nr. 63, “Për miratimin e Tabelës Përmbledhëse të Rezultatit për zgjedhjen në Komunën Qendër Vlorë, si dhe shpalljen e pavlefshme të zgjedhjeve në në disa QV të kësaj Komune dhe përkatësisht në QV. Nr. 4414, 4414/1, 4422, 4425, 4424 dhe 4420”.
Në fillim të seancës publike Komisioni Qendror i Zgjedhjeve shqyrtoi kërkesën për të marrë pjesë në shqyrtimin e ankimit administrativ si palë të interesuar, paraqitur nga Partia Demokratike, si dhe Partia Lëvizja Socialiste për Integrim dhe konstatoi se kërkesat e paraqitura nga këto dy subjektet zgjedhore,  janë në përputhje me nenin 133, të ligjit Nr. 10019, datë 29.12.2008 “Kodi Zgjedhor i Republikës së Shqipërisë”. Në këto kushte, Komisioni Qendror i Zgjedhjeve vendosi pranimin si palë të interesuara në këtë proçes. 
KQZ në kuadër të verifikimit të legjitimitetin procedurial të palëve, konstatoi prezencen në seancë të përfaqësuesit të palës ankuese, përfaqësuesit të Partisë Socialiste si dhe të palëve të interesuara, përfaqësuesve të subjekteve “PD” dhe “LSI”.
Pretendimet e palës kërkuese:

· Vendimi nr. 230, datë 12.05.2011, i KZAZ nr. 63 “Për miratimin e tabelës përmbledhëse të rezultatit për zgjedhjet e Kryetarit të Komunës Qendër Vlorë, është marrë në kundërshtim të hapur me ligjin, pasi në këtë tabelë janë përfshirë edhe rezultatet e QV nr. 4414/1, 4422 dhe 4425, në të cilat është kryer një proçes i paligjshëm votimi. Konkretisht në QV nr. 4414/1 kanë votuar 243 zgjedhës ndërsa në kutinë e votimit janë gjetur 248 vota, pra 5 vota më shumë. Në QV nr. 4422, kanë votuar 336 zgjedhës, ndërsa në kutinë e votimit janë gjetur 334 fletë votimi, pra dy fletë më pak se numëri i votuesve. Në QV nr. 4420 kanë votuar 605 zgjedhës, ndërsa në kutinë e votimit janë gjetur 608 vota, pra 3 vota më shumë sesa zgjedhës kanë marrë pjesë realisht në votim. Po kështu në QV nr. 4425 kanë marrë pjesë në votime 394 zgjedhës, kurse në kutine e votimit janë gjetur 392 fletë votimi, që do të thotë dy fletë më pak se sa realisht kanë shprehur vullnetin zgjedhësit.
· Gjithashtu vendimi nr. 230, datë 12.05.2011, i KZAZ nr. 63, është miratuar me një shumicë 4-3 vota pro, nga ku anëtarët të cilët kanë votuar kundër kanë bërë shënimin për votën kundër duke argumentuar se në kutinë e votimit nr. 4424, janë gjetur 5 fletë votimi të ngjitura bashkë, gjë që tregon se në këtë QV është kryer votim familjar, ndërsa për QV 4414, është konstatuar që një person ka votuar me tre karta identiteti, e pasqyruar kjo në Librin e Protokollit si dhe e filmuar gjatë votimit.

· Përsa më lart rezulton e provuar se votimi në QV e sipërpërmenduar është kryer në shkelje të ligjit dhe përkatësisht të nenëvë 105-106 te Kodit Zgjedhor, gjë që në kuptim të nenit 160 të këtij Kodi, për shkak se ka ndodhur shkelje e ligjit, votimet për këto QV duhet të shpallen të pavlefshme.

Sa më lart provohet nga tabela përkatëse sipas QV të pretenduara me lart, problematikë e pasqyruar edhe në Librin e Protokollit të KZAZ 63 si dhe filmimi i kryer nga kamerat e tv lokale për rastin e votimit me karta identiteti false.

Palët e Interesuara:

· Partia Demokratike nëpërmjet përfaqësuesit të saj thekson se pretendimi i ngritur nga pala ankuese është i pambështetur në prova dhe ligj. Nuk përbën shkelje të ligjit fakti që sipas pretendimit të palës ankuese në dy kuti votimi u gjetën dy fletë votimi më pak, pasi vullneti i zgjedhësve shprehet duke numëruar fletet e votimit të gjetura në kuti. Ndërsa në rastin kur janë gjetur disa fletë votimi tepër nuk rezulton e mbështetur në prova se ka patur shkelje të ligjit por mund të ketë ndodhur që nga lodhja të mos jenë pasqyruar të gjitha të gjitha firmat e votuesve. Përsa i përket fletëve të votimit të gjetura së bashku, që në total bëjnë 5 fletë, këto vota në rastin konkret nuk ndikojnë në rezultatin përfundimtar, kjo për faktin se diferenca midis kandidatëve është 159 vota. 
· Partia Lëvizja Socialiste për Integrim kërkon rrëzimin e kërkesës si të pambështetur në ligj dhe në prova.
Në përfundim, subjekti zgjedhor ankues kërkon pranimin e kërkesës së paraqitur sipas objektit: “Kundërshtimin e vendimit nr. 230, date 12.05.2011, të KZAZ nr. 63, “Për miratimin e Tabelës Përmbledhëse të Rezultatit për zgjedhjen në Komunën Qendër Vlorë, si dhe shpalljen e pavlefshme të zgjedhjeve në në disa QV të kësaj Komune dhe përkatësisht në QV. Nr. 4414, 4414/1, 4422, 4425, 4424 dhe 4420”.
Palët e interesuar PD dhe lSI përfundimisht kërkojnë rrëzimin e kërkesës ankimore nr. 124, datë 12.05.2011, të paraqitur nga subjekti zgjedhor Partia Socialiste, si të pambështetur në ligj dhe në prova.
Për sa më sipër, pasi u dëgjuan pretendimet e palës kërkuese, si dhe palët e interesuara, KQZ, si dhe u administruan në cilësinë e provës Libri i Protokollit të mbledhjes së KZAZ si dhe Proçesverbali i Konstatimit, konstaton se pretendimet e kërkuesit nuk mbështeten në ligj dhe në prova. Nga Kryetari i KQZ u propozua rrëzimi i kërkesës ankimore nr. 124, datë 12.05.2011 të paraqitur nga subjekti zgjedhor ankues Partia Socialiste “PS”. Pasi u hodh në votim, propozimi u miratua nga KQZ me 4 (katër), vota pro dhe dy kyndër.
PËR KËTO ARSYE
Komisioni Qendror i Zgjedhjeve, mbështetur në Neni 21, pika 1, neni 24, pika 2, dhe nenet 143/1 germa “b” të ligjit Nr. 10019, datë 29.12.2008, “Kodi Zgjedhor i Republikës së Shqipërisë”
V E N D 0 S I:
1. Rrëzimin e kërkesës ankimore nr. 124, të paraqitur nga subjekti zgjedhor Partia Socialiste dhe lënien në fuqi të vendimit nr. 230, date 12.05.2011, të KZAZ nr. 63, “Për miratimin e Tabelës Përmbledhëse të Rezultatit për zgjedhjen në Komunën Qendër Vlorë”.
2. Ky vendim hyn në fuqi menjëherë.
3. Kundër këtij vendimi, mund të bëhet ankim në Kolegjin  Zgjedhor të Gjykatës së Apelit Tiranë, brenda pesë ditëve nga shpallja e tij.
4. U shpall në Tiranë sot me datë 24.05.2011. 

Nr. .....i Vendimit
              Data 25.05.2011           Ora 10:00 i Vendimit

